                         Хәерле көн, хөрмәтле авылдашлар, килгән җитәкчеләр!
     Без бүген Курсабаш авыл җирлеге гражданнары җыены үткәрергә җыелдык. Җыенда җирлеккә кергән 5 авыл гражданнары, Саба муниципаль районы башлыгы Минниханов Рәис Нургалиевич, Саба муниципаль  районы  башлыгы урынбасары Закирзянов Расих Рахимзянович һәм бүлек мөдирләре катнаша. Быелгы жыен шунын белэн узенчэлекле, аны ZOOM программасы аша кереп карау момкинлегедэ булдырылды.
1. Авыл җирлеге территориясендә урнашкан муниципаль учреждениеләрнең отчетлары һәм 2021 елда эшне камилләштерү планнары. 
а) Сүз «Сәламәтлек мөмкинлекләре чикләнгән балалар  өчен мәктәп интернаты» мөдире  Айдар Нәгыйм улына бирелә;
б) Сүз “Югары Утар акылга зәгыйфь балалар йорты” мөдире  Имаметдин Гәрәй улына бирелә. ZOOM программасы аша чыгыш ясый;

в) Сүз Курсабаш һәм Тубән Утар балалар бакчасы мөдире Алсу Рафаэль кызына бирелә;

г) Сүз Курсабаш мәдәният йорты мөдире Вәсилә Хәсән кызына бирелә.
д)Сүз Тубән Утар авыл клубы мөдире Раил Мөхәммәт улына бирелә.

е)Сүз Сүлә авыл клубы мөдире Алисә Рәшит кызына бирелә;

ж)Сүз Курсабаш авыл китапханәсе мөдире Миләушә Фәрхәд кызына бирелә.
з)Сүз Курсабаш ФАП мөдире Раушания Имам кызына бирелә.
и)Сүз Тубэн Утар ФАП мөдире Гөлфия Вакыйф кызына бирелә.
2. Сүз җирлек участковые Хабибуллин Фаниль Фоат улына бирелә.
3. Сүз янгыннар күзәтчелеге һәм профилактика эшен  алып баручы Дәүләт инспекторы Галимуллин Айнур Рифкать улына бирелә.
4. Сүз участок урманчысы Хайруллин Марат Махфур улына бирелэ.
5. Сүз Саба муниципаль районы “Ветлаборатория” мөдире Шафиков Марат Вәзыйх улына бирелэ. 
6. Сүз «Россельхозбанк» АҖнең өстәмә офисы начальнигы Билалова Рәзинә Кашафетдин кызына бирелэ. ZOOM программасы аша чыгыш ясый;
7. Җирле үзидарәнең 2020 нче ел өчен отчеты.

     Тормышыбызга кисәк килеп кергән пандемия (вирус), безне 2020 нче елда гадәти булмаган  рәвештә эшләргә мәҗбүр итте. Дөньядагы һәм Илебездәге финанс өлкәсендәге тотрыксызлык, безнең кебек дотация хисабына көн күргән авыл җирлекләренә, алдагы елларда планлаштырган барлык эшләрне эшләргә саграк карарга, соңгы елларда ирешкән уңышларның әһәмиятен ныграк аңларга этәрер дип уйлыйм. 
     Икътисадый кризис безгә нык кагылмасын өчен, без һәр адымыбызны уйлап атларга, бюджет акчасын саклап тотарга тырышырга, үзебезнең җирлек дәрәҗәсендә бюджетны тулыландыру өлкәсендә ныклап эшләргә тиеш булабыз. Ә хәзер әйдәгез, 2020 нче елдагы эшчәнлегебезне анализлап китик.
 Курсабаш авыл җирлеге 5 авылны берләштерә. Район үзәгенә кадәр 23    чакрым. Җирлекнең гомуми биләмәсе 4560 гектар тәшкил итә. Җирлек эчендәге юллар озынлыгы - 9 км га якын.
            Курсабаш авыл җирлеге үсешендә авыл хуҗалыгы төп роль уйный. Җирлегебездә ООО Курсабаш җәмгыяте  эшли, 1 крестьян фермер хуҗалыгы һәм 1 “Гаилә фермасы” бар. Сезне авыл хуҗалыгы предприятиясенен 2020 нче елгы күрсәткечләре белән таныштырып китәсем килә. Курсабаш җәмгыяте буенча житештерелгән тулаем продукция бәясе- 194 млн 867 мең сум булды. Авыл хуҗалыгы җирләре 3364 гектар. 100 гектарга җитештерелгән продукция 5 млн. 793 мең сумны тәшкил итте. 
           Курсабаш  авыл җирлеге буенча гомуми җитештерелгән тулаем продукция бәясе - 195 млн 954 мен тәшкил итте. Гомуми авыл хуҗалыгы чәчүлек җирләре 3461 гектар. 100 гектарга җитештерелгән продукция 5 млн. 662 мең сумны тәшкил итте. 
           Курсабаш җәмгыятендә барлыгы- 1700 мөгезле эре терлек бар, савым сыерлары 400 баш. Бер савым сыерыннан елына 10902 кг сөт савыла. Сөт саву район күрәткеченнән югарырак. 
           Җәмгыять эшчеләре  урып - җыю вакытында  тырыш хезмәт куйдылар. Уртача 1 гектардан 34,0 цетнер ашлык җыеп алынды. Уртача район күрсәткеченнән түбәнрәк.
           Ит җитештерү күләме артымы 259 кг, уртача район күрсәткеченнән түбәнрәк. Барлыгы ООО Курсабаш җәмгыятендә 104 кеше эшли. Уртача хезмәт хакы - 28 238 сум.Елдан-ел терлекчелекнең матди-техник базасын яхшыртуга зур әһәмият бирелә. Шулай ук, яшь һәм симертү терлекләрен асрау өчен,азык саклау очен “Курсабаш” хуҗалыгында ел саен заманча төзелеш һәм үзгәртеп кору эшләре алып барыла.
           Авыл җирендә хуҗалык итүнең кече формаларын булдыру, эшмәкәрлекне үстерү  программалары  нигезендә, 2017 нче елда Шәмәрдән  авылында яшәүче Павлов Рафаэль гаиләсе “Яңа эш башлаучы фермерларга ярдәм күрсәтү” программасы буенча 200 баш сыйдырышлы бина төзүгә 1 млн 62 мен  субсидия алып, Югары Утар авылында сарык фермасы төзеп чыгып, 2018 елда тырышып кына эшләп китте. Бүгенге көнгә, ул инде баш санын 226 га җиткерде. Фермада җитештерелгән тулаем продукция бәясе - 3 мең 913 сум булды. 8 гектар жире бар.
          Авыл халкы мөмкинлегеннән чыгып терлек асрый .Авыл җирлеге  буенча 2021 елның 1 нче гыйнварына барлыгы 179 баш мөгезле эре терлек хисаплана, шуның эченнән 47 баш савым сыер бар , 78 баш сарык, 44 баш кәҗә бар. Кызганычка каршы, хөкүмәтебез тарафыннан мал санын саклап калу максатыннан бирелгән субсидияләргә карамастан,  мал саны буенча  кимү күзәтелә.Монда инде безнен халык белән дә эшләп бетермәүнең нәтиҗәсе дигән фикергә килеп, алга таба үзебезгә бу күренешне яхшы якка үзгәртүгә күбрәк игътибар бирергә кирәк дигән максат куям.  Шулай ук, быел безнең Саба районында да, 10 мең баш эре мөгезле терлеккә исәпләнгән терлек азыгы сату буенча масштаблы проект эшләтеп җибәрү планлаштырыла. Киләчәктә, монда житештерелгән продукция, шәхси хужалыкларга тәкъдим ителәчәк. Үз чиратында, бу безгә малларнын баш санын арттырырга һәм житештерүнең күләмен үстерүгә ярдәм итәр дип өметләнеп калабыз.
          Хуҗалыкларга чеби сатып алып үстергән өчен 142 мең 790 сум, сыер асраган 31 хуҗалыкка 109 мең 700 сум,  кәжә асраган 25 хуҗалыкка 18 мең сум, 2 хуҗалыкка яшь сыер алган очен 60 мен сум, ветеринар хезмәтләрнең чыгымын каплау өчен 19 мең 500 сумлык субсидия түләнде. Авыл җирлеге буенча гомуми түләнгән субсидия 349 мең 990 сум тәшкил итте.
    Алдан әйткәнемчә, җирлектә 228 хуҗалыкта 47 савым сыеры бар, 100 хуҗалыкка бүлгәндә 21 савым сыеры туры килә. Район күрсәткече буенча бик түбән.
      2020 елда сыер асраучы  хужалыклардан сөт сатуга килгәндә, ел буена барлыгы-1009 цетнер сатылган, район рейтингы буенча шулай ук түбән.
         Курсабаш авыл җирлегенең 2020 нчы  елга каралган доход өлеше буенча бюджет   үтәлеше 5 млн. 455 мең сум . Керем ягыннан дәүләттән 3 млн.266 мең   сум дотация  һәм субвенция бирелде. Җирле налоглар 2020 нче елда 2 млн. 101 мең   сум керде, шуның эченнән подоходный налог  363 мең  сум, җир налогы 765 мең сум, милек налогы 51 мең сум тәшкил итте. Авыл җирлеге бюджетының керем өлеше Республика күчерә торган субвенция, дотацияләрдән һәм үзебезнең салым-керемнәребездән формалаша. 

       Чыгым өлешенә килгәндә барлыгы – 5 млн  362 мең сум акча тотылды.
 Шуның эченнән  юллар төзекләндерүгә – 844 мең сум (үзара салым акчасы белән бергә), элемтә чыгымнарына 8 мең сум акча тотылды. 
          Кызганычка  каршы, бүгенге көнгә кадәр җир һәм милек налогы түләмәгән
          гражданнарыбыз бар.
    Җир салымы, милеккә салым тулысынча безнең авыл җирлеге бюджетына кайта, физик затларның керемнәренә салымның 4% кире безгә кайтты.  Аңлашыла ки, әгәр җирлектә оешма-предприятияләр күп булса, эшмәкәрләр үз эшләрен безнең җирлектә ачсалар һәм эшчеләрне күбрәк җәлеп итә торган предприятияләр ачсалар, җирлекнең керемнәре дә арта. Ә бу үз чиратында  урамнарга таш түшәүгә һәм башка мөхим эшләргә күбрәк акчалар туплана, дигән сүз. Эшмәкәрлек белән салым түләмичә генә, теркәлмичә генә шөгыльләнү – җинаять. Һәркем салымнарны түләп, пенсия фондына кертемнәрен кертеп эшләргә тиеш. Барлык кеше шул ук урам уты белән дә, юллардан да бертигез файдалана. Димәк, кертемнәрне дә һәркем ясарга тиеш бит!
       Вак эшмәкәрлек үсешен үстерү, законлаштыру максатыннан Татарстан Республикасында үзмәшгульлелек (самозанятость) программасы кертелде. Бүгенге көндә бу программага җирлек буенча кызганычка каршы 16 гына  кеше теркәлде. Юкса авыл җирлеге буенча  төрле эштә эшләүчеләр(шабашниклар), трактор хезмәте күрсәтүчеләр, умарта балы,сөт сатучылар, репетиторство белән шөгылләнүчеләр, буш өйләрен арендага биреп торучылар булуга карамастан. Алга таба бу гражданнар белән ныклап эшләп аласы булачак.

        Житештерүдә ирешелгән   уңай  динамиканы саклап калу   мәсьәләсендэ стратегик  юнәлешләрнең берсе булып  яңа инвесторлар җәлеп итү, җитештерү эшен оештыручы  район предприятиеләренә  һәм  эшмәкәрләргә булышлык    күрсәтү санала.
       Шуның нәтиҗәсендә, безнен авыл жирлеге биләмәсендә, жаваплылыгы чикләнгән Словакиянен “Бранко Рус” җәмгыяте тарафыннан , елына 6 млн күркә йомыркасы чыгарырга планлаштыручы инкубатор төзелеше бара.
     Курсабаш авыл җирлеге биш авылны  Һәм Югары Утар балалар йорты-интернатын  берләштереп, аларда барлык дачный йортлар, ябык хуҗалыкларны кертеп 320 хуҗалык булып 726 кеше яши. Слайдтан күренгәнч, 2019 ел белән чагыштырганда, кызганычка каршы, 17 кешегә кимегәнбез.
       2020 нче елда җирлегебездә, шатлыклы вакыйга, 11 бала дөньяга килде, 16 кеше вафат булды (2019 елда - 15  кеше иде).
     2020 елда 2  кеше җирлеккә пропискага керде, 15  кеше пропискадан төште. Керүчеләр 2019 ел белэн чагыштырганда 11 кешегә эзрәк, ә төшүчеләр шулай ук 5 кешегә эзрәк . 

     2020 нче елда гаилә коручылар хэм аерылышучылар булмады. 
     Сәламәт яшәү рәвеше һәм спорт чаралары уздыру яшь буынга сәламәт һәм нык булып үсәргә этәргеч ясый. Спортны үз итүчеләребез булган аркасында  волейбол, баскетбол, йөзү, мылтыктан ату, җиңел атлетика һәм чаңгы ярышы буенча призлы урыннарыбыз бар.                                                                                                                                  
          Район күләмендә үтүче: мини- футбол, волейбол,баскетбол, чаңгы ярышы, көрәш, шахмат кебек спорт чараларында һәрвакыт катнашып барырга тырышабыз.      
           Мәгариф өлкәсенә килгәндә, безнең җирлектә «Сәламәтлек мөмкинлекләре чикләнгән балалар  өчен мәктәп интернаты» , 2 балалар бакчасы һәм Югары Утар балалар йорты-интернаты бар. Шулай ук авыл җирлегендә 1 почта бүлекчәсе бар, 5 кеше хезмәт күрсәтә. Җирлек буенча, 2020 елда 1277 данә газет-журналга язылу булган.
     Информатизация, электрон түләүләргә күчү процессы елдан ел арта бара Бүгенге көндә 228 хуҗалыкка 122 (53,5%) стационар телефон тоташкан, интернет 119 (52,2%), ай пи телевидение 77 (33,7%) хуҗалыкта бар. 
      Коммуналь хезмәтләр өчен электрон түләүләр 67 хуҗалыкта алып барыла.
 14 яшьтән югары 556 кешенең 395 е ЕСИА  (Единая система идентификации и аутентификации (ЕСИА) — информацион системасында) регистрация үткән. 
     Курсабаш авыл җирлегендә урнашкан 2 сәүдә үзәгенең берсендә генә банк картасы белән түләү мөмкинлеге булган терминал урнаштырылган. Кибетләрдә көндәлек кирәкле товарлар, туклану продуктлары кайтып тора.Ике авылга автолавка килеп хезмэт курсэтэ.Ләкин эле болар белән генә чикләнеп калырга кирәкмәс. Халыкка хезмәт күрсәтүнең башка төрләренә дә игътибар итәргә кирәк. 
        Монда, әлбәттә, шәхси әшмәкәрлек,гаилә фермалары һәм вак һөнәрчелек күздә тотыла. Авыл җирлегендә булган буш биналарны алып эш башлаучыларга Хөкүмәтебез һәръяктан ярдәм итәргә эзер чорда яшибез дип әйтәсем килә. 
       Җирлегебездә 4 зират һәм 3 мәчет бар. Аларның торышы начар дип әйтмәс идем. Ел саен төрле авылда зират коймаларын яңарту һәм мәчетләрдә яңарту буенча эшләр алып барыла. Форсаттан файдаланып, бу эшләргә өлешен керткән һәрбер кешегә, олы рәхмәтебезне белдерәбез.
      Зиратларны чистарту яз-көз башкарыла. Зиратка килгән халык бик саваплы да, файдалы да эш башкара. Кызганычка каршы, кайбер гаиләләр бу эшкә катнашуны кирәк дип тапмыйлар.Мәсәлән, 2020 елда Өчиле зиратында гына 8 өмә ештырылып күп эш эшләнде. Шушы изге эшкә өлеш керткән Өчиле авылы халкына, кайткан кунакларга Һәм техника белән ярдәм иткән “Курсабаш” җәмгыятенә олы рәхмәтебезне белдерәсем килә.
         Җирлекләрне төзекләндерү буенча 2020 нче елда бездә бик әһәмиятле эшләр башкарылды дип әйтәсе килә. Мәсәлән, “Таттелеком” компаниясе тарафыннан Түбән Утар, Өчиле Һәм Курсабаш авылларында оптик-волокно элемтә линияләре тозелеше буенча эшләр дәвам ителде. Шулай ук, Курсабаш авылында Совет урамынын аерым торган 2 йортына һәм 4 аренда йортына урам яктырткычлары очен,78 мен 324 сумга 5 нче провод сузылды, аренда йортларына 117 мен 913 сумга су трассасы сузылды.
         Шулай ук, Курсабаш авылында яшь белгечлэргэ, 4 млн. 213 менгэ ике йорт тозелеп бетеп, кулланылышка тапшырылды,бугенге кондэ дэ янадан ике йорт тозу буенча эшлэр бара.
        Шулай ук, безнен очен 2020 елда ин зур шатлыклы тарихи вакыйга булды дип эйтсэк ялгыш булмас. Югары Утар авылында, Мишэ елгасы аша, 24 млн га зур купер тозелеше алып барылып ,кулланылышка тапшырылды.Узарасалым акчасына салынган жэяулелэр басмасы, зиратка бара торган елгага кучереп салынды.
        Шулай ук, Очиле авылында, Татарстан урамында урнашкан ике сууткэргеч торбаларга капиталь ремонт уткэрелеп, юллары кинэйтелде. Шушы урында минем Татарстан хокумэтенэ хэм район житэкчелегенэ олы рэхмэтлэребезне белдереп китэсем килэ.
   Шулай ук, Өчиле,Түбән Утар һәм Курсабаш авылларында кеше гомеренә һәм хуҗалык төзелешләренә куркыныч тудырган зур, корыган агачларны кису буенча әшләр башкарылды.
      2019 нче елның ноябрь аенда  Курсабаш җирлегендә 4 авылда үзара салым жыю буенча халык җыеннары үтте. Халыктан 374 мең 600 сум күләмендә акча тупланды. Шул суммага республика бюджетыннан 5 кә тапкырланып 1 млн 498 мең  400 сумлык субсидия акчасы кайтты. 
      2020 нче ел өчен җыелган акчаны без Түбән Утар авылының Муса Җәлил урамына 130 м., Югары Утар авылының Мирная урамына 170 м. юл салуга тоттык. 571 мең 700 сум тәшкил итте.
      Курсабаш авылы зиратына яңа инвентарь будкасы эшләнде, искесенә ремонт ясалды, печән чапкыч белән кайрак алынды. 444 мең 300 сум тәшкил итте.
      Өчиле авылы зиратында да бик күләмле эщләр башкарылды, зират коймасы тулысынча сүтелеп , яңасы корып куелды. 867 мең 510 сум тәшкил итте.
      Шулай ук 2020 нче елның октябрь аенда, 2021 ел өчен, үзара салым җыю буенча авылларда халык җыеннары уздырдык. Алдан үткәрүнең сәбәбе: үзара салым акчасының Республика өлеше иртәрәк кайтып ,эшлисе эшләребезне дә алданрак башкару мөмкинлеге бирүдә. Шул җыеннар нәтиҗәсендә халыктан 300 әр сум акча жыярга ризалык алынды.
      2021 нчы ел өчен үзара салым акчасы, авыллардагы юлларны төзекләндерүгә тотылачак. Авыл җирлегендә үзара салым буенча халык жыеннары үтте дип саналды. Барлыгы халыктан 153 мең сум җыелачак. Республикадан кайткан олешне кушып 765 мең сум тәшкил итәчәк.
      Кызганычка каршы, белә торып та, извещение биргәнгә карамастан, бүгенге көнгә кадәр үзара салым акчасын түләмәүчеләребез бар әле.Сез аларны слайдта күрә аласыз.Алдагы көннәрдә бу гражданнарыбызга протокол төзелеп адмкомиссиягә бирү күздә тотыла.
         Теге яки бу җирлекнең икътисади үсешен тәэмин итү өчен, беренче чиратта, инфраструктураны камилләштерү сорала. 
Республика авылларын саклап калу проблемасы аеруча кискен торган чорда исә бу эшчәнлекнең әһәмияте тагын да арта. Авыл җирлекләрендәге иң мөһим проблемаларның берсе исә гомер-гомергә юлсызлык мәсьәләсе булды.
Нәкъ менә шуңа күрә, Татарстан җитәкчелеге авылларны сыйфатлы юллар белән тәэмин итүгә зур игътибар бирә. Мәсәлән, безнең җирлектә, 2020 елда «ЩПС» программасы нигезендә Югары Утар авылының Зәки Хәбибуллин урамына 3 млн 636 мең сумга, 550 м. таш түшәлде.
Шулай ук, Курсабаш авылының Совет һәм Дорожная урамнарында, 150 мең 331 сумга, асфальт юлда барлыкка килгән җитешсезлекләрне бетерү өстендә эшләр башкарылды. Урамнарга түшәлә торган ташның күләме күп түгел, шуна күрә яз-көз айларында  авыр техника белән кереп юлларыбызны бозмавыгызны сорыйбыз.    
Авыл җирлеге буенча барлыгы дачный йортлар,ябык хуҗалыкларны кертеп 320 йорт исәпләнә, шулардан 228 хуҗалыкта 726 кеше яши. 
Җирлегебездә начар хәлдәге, регистрация узмаган  йортларда бар эле. 2020 нче елдан хужасыз иске йортларны сүтү буенча судка мөрәҗәгать итүләр дәвам ителде һәм 2021 нчы елда да бу эшләр дәвам ителәчәк. 
Иске биналарны сүтү, начар хәлдәге йорт-җирләрне тәртипкә китертү ин мөһим бурычларның берсе булып тора. Шуның нәтиҗәсендә бүген шундый хуҗасыз, ташландык йортларны судка бирү өстендә эшләр дәвам итә. Агымдагы елда 5 йорт, 1 Райпо кибете, 3 абзар “Шәмәрдән коммуналь хуҗалыгы”, “Игенче”,”Курсабаш” җәмгыятьләре һәм халык ярдәме белән сүтелде, 2 йорт сүтелеп бетү стадиясендә.
          Безнең авыл җирлегендә 165 инвалид исәпләнә, шуның эченнән 80 инвалид бала Югары Утар балалар йортында тәрбияләнә. Безнең җирлектә бүген ирләре сугыштан кайтып  үлгән 2 тол хатын яши. Ялгыз яшәүчеләр саны 71,  коммуналь хезмәтләр өчен социаль ярдәм итеп 696 мең 20 сум субсидия түләнгән. Авыл жирлегендэ яшь буенча пенсия алучылар 208 кеше булды, уртача пенсия – 13 мен 344 сум, 61 тиен тэшкил итте. 
    Чүп җыюны тәртипкә салу ,чисталыкны саклау  унай күренешләрнең берсе булып тора. Җирлектә чүп чыгаруны Шәмәрдән  коммуналь хуҗалыгы башкара.

    Халыктан су өчен 403 мең 895 сум начисление ясалды , 405 мең 730 сум халык тарафыннан түләнде. Чүп җыю өчен 667 мең 287 сум начисление ясалды. Үтәлеше 665 мең 66 сум тәшкил итте. Чүп вакытында, график нигезендә җыелып барылды. 
     Урам утларына килгәндә, Курсабаш авыл җирлегендә  бүгенге көндә 98 светильник бар. 2020 нче елда 28292 квт/сәг тотылып, 205 мең 965 сум акча түләнде. Бер светильникка уртача 289  квт электроэнергия тотылган. 2019 нче ел белән чагыштырганда  7845 квт/сәг. экономия килеп чыга.  
        “Сабэнергосервис” оешмасы белән тыгыз элемтәдә торабыз. Янган лампочкалар, таймер, автоматлар вакытында алыштырыла һәм график нигезендә техобслуживание үткәрелә .
        Халыкны борчыган мәшәкатьләрне уңай хәл итү  авыл җирлегенең төп бурычы булып тора. 2020 нче елда авылларда берләштерелгән  4   гражданнар жыелышы уткәрелде, тиешле  карарлар кабул ителде. Авыл җирлеге Советы утырышында мөһим мәсьәләләр каралып,  барлыгы 12  утырыш уздырылып , 37 көн тәртибе каралды һәм  карарлар  кабул ителде.
        Авыл җирлеге Советы халык белән тыгыз  элемтәдә торып, аның мәнфәгатьләрен кайгыртып эшләде. 2020 нче елда барлыгы авыл җирлегенә 256 кеше белешмә  сорап мөрәҗәгать итте, 23 муниципаль хезмәт күрсәтелде, 12 прием булды,  3 гариза теркәлде, гаризалар вакытында каралдылар. Пособие алучыларга,  кредит алучыларга кирәкле документлар эшләнде. 
          Авыл жирлеге бинасы буенча газ тотылышына килгәндә 2020 елда 1377 м3  тотылып, 2019 ел белән чагыштырганда 115 м3 экономия ясалды( 1 кв.м. 34 мкуб чыга). Электр энергиясе 768 квт/сәг булып, 805 квт/сәг.азрак тотылды.   Су тотылышы  – 10 м3 булып , 3 м3  кубрэк тотылды.
         Кышкы чорда урамнарны кардан чистарту “Курсабаш”, “Игенче” җәмгыятьләре транспорты һәм Шәмәрдән коммуналь хезмәтләр идарәсе тарафыннан вакытында башкарылырга тырышыла.
Курсабаш авыл җирлеге Советы экология куркынычсызлыгы, авыл җирлеге территориясенең санитар-эпидемиологик иминлегенә җитди игътибар бирә.2014 нче елның 25 апрелендә, Курсабаш авыл җирлеге Советы тарафыннан авыл җирлеге биләмәсендә чисталык булдыру, төзекләндерү кагыйдәләре  карары кабул ителде. Бу кагыйдәләрне   бозучыларга карата безгә акт һәм протокол төзү хокукы бирелде. Шушындый күңелсез хәлдә калмас өчен мин авылдашлар сездән, урамга, бакча башларыгызга төзелеш материаллары, печән, салам өймәвегезне, көнкүреш калдыкларын ташламавыгызны, этләрегезне ычкындырмавыгызны, йөрми торган техниканы сакламавыгызны, техниканы юмавыгызны һәм урамга кар түкмәвегезне сорар идем. Белгэнегезчэ, 2018 елдан районнын барлык авылларында чүплекләр бетерелде. Свалкалар бары тик Сабада һәм Шәмәрдәндә генә калды. Хуҗалыклар зур күләмле көнкуреш, төзелеш һәм башка калдыкларны Шэмэрдэнгэ алып менэргә тиеш була. Шәхси техникасы булса аның белән, шулай ук коммуналь хуҗалыгыннан техника чакырту мөмкинлеге бар.
  Җәмгыятебездә тәртип булсын дисәк беренче чиратта һәркем үзе закон таләпләрен төгәл үтәргә, үз әйләнәсендә кул астында булган кешеләрне тәртипкә чакырырга бурычлы.  Авылыбызда күренгән төрле чит кешеләр, чит машиналар шик тудырганда,ойдэн спиртлы эчемлек сатучыларны кичекмәстән авыл җирлегенә яки полиция идарәсенә хәбәр итүегез сорала.     
Ә хәзер сезне алдагы елга планнар белән таныштырып китәм:
Аренда йортлары төзелешен дәвам итү һәм алар өчен Курсабашта 10 участок, Югары Утарда 3 участок әзерләп кую. Соңгы елларда Курсабаш һәм Түбән Утар авылы халкыннан кергән сораулар буенча электр көчәнешлеге буенча эшләр алып бару, бу эш Курсабашта башланды, Түбән Утарда май айларына дип планлаштырылды.Үзара салым акчаларына 4 авылда да юллар салуны дәвам итү, Түбән Утар авылында суүткәргеч торбаларны ремонтлау, ике Утар арасында буген тозелеп ятучы инкубаторны тэмамлау,  сарык үрчетү юнәлешен үстерү.  4 авылдада куркыныч тудырган агачларны кисүне дәвам итү (бугенге конгэ халыктан 17 агачка заявка керде). Югары Утар авылында Героебыз З.Хабибуллин истәлегенә һәйкәл салу кебек эшләр тора.
           Ә инде гомумән алганда, тарихка күчкән сонгы ел безнен авыл жирлеге халкы өчен әһәмиятле вакыйгаларга бай булды. Иҗтимагый-сәяси, социаль-икътисадый тотрыклылык сакланды, яна корылмалар сафка басты, искелэренэ тозэту керде, яналарына нигез салынды.

          Кыскасы, узган ел яулаган үрләребез безнең уртак тырышлык нәтиҗәсе булып тора. Әмма, шул ук вакытта, без һич тә канәгатьләнү хисе кичерергә тиеш түгел. Алда безне яңа мәшәкатьләр, катлаулы бурычлар көтә. Алда торган катлаулы бурычларны чишүдә безгә эхлаки һәм матди яктан ярдәм иткәннәре өчен Президентыбызга, Дәүләт Советына, Татарстан Республикасы Хөкүмәтенә, район житэкчелегенэ рәхмәт сүзләребезне җиткерәбез. 
       Чөнки, өстәп шуны гына әйтеп китәсе килә,соңгы ике ел ярым эчендә генә, Татарстан Республикасы Президенты Рөстәм Нургали улы Миннехановның  безнең җирлектә ике тапкыр булып,төзелгән объектларны үзе карап китүе, Хөкүмәтнең, безнеке кебек кечкенә генә җирлекләргә дә зур игътибар бирүе дип кабул итәргә кирәктер дип уйлыйм мин. 
Һәрбарчагызның гаиләсенә иминлек, тынычлык, сәламәтлек телим. Игътибарыгыз өчен рәхмэт.

    Хәзер, 2020 нче елда халык тарафыннан отчет җыелышында әйтелгән тәкъдимнәр һәм сораулар үтәлеше белэн таныштырып китәм.
7. Суз Саба муниципаль районы башлыгы (урынбасары Закирзянов Расих Рахимзяновичка) Минниханов Рэис Нургали улына бирелә.
 Җыелышны ябык дип белдерәм. Килгәнегез өчен рәхмәт.
